
Article / Original Paper 

ASSESSMENT OF THE POSSIBILITIES OF FORMING INDUSTRIAL 
AGGLOMERATIONS IN REGIONS AND THEIR IMPACT ON ECONOMIC 
DEVELOPMENT 

Rakhimbaev Akmal  
Doctor of Philosophy in Economics, PhD. 
Associate Professor of the Department of Tourism, UrSU 
E-mail: rakhimbaevakmal@gmail.com  

Abstract. This article defines the agglomeration economy and its modern approaches. Global and regional 
problems that need to be solved within the framework of the world agglomeration economy are identified. An 
approach to the development of industrial agglomerations in Uzbekistan is identified. The positive effects of 
creating the fundamental foundations of the agglomeration economy on regional development are identified. In 
addition, the article presents research on the possibilities of forming industrial agglomerations in regions and 
assessing their impact on economic development. 

Keywords: industry, territory, region, agglomeration, indices, cluster, integration, synergy, territorial industry, 
industrial agglomeration index. 

HUDUDLARDA SANOAT AGLOMERATSIYALARINI SHAKLLANTIRISH 
IMKONIYATLARI VA IQTISODIY RIVOJLANISHGA TAʼSIRINI BAHOLASH 

Raximbayev Akmal Azatboyevich  
iqtisodiyot fanlari boʻyicha falsafa doktori, PhD. 
UrDU “Turizm” kafedrasi dotsent v.v.b. 

Annotatsiya. Mazkur maqolada aglomeratsiya iqtisodiyoti va uning zamonaviy yondashuvlari aniqlangan. Jahon 
aglomeratsiya iqtisodiyoti doirasida hal etilishi lozim boʻlgan global va mintaqaviy muammolar aniqlangan. 
Oʻzbekistonda sanoat aglomeratsiyalarini rivojlantirishga boʻlgan yondashuv aniqlangan. Aglomeratsiya 
iqtisodiyotining fundamental asoslarini yaratishning hududiy rivojlanishga ijobiy taʼsirlari aniqlangan. Bundan 
tashqari maqolada hududlarda sanoat aglomeratsiyalarini shakllantirish imkoniyatlari va iqtisodiy rivojlanishga 
taʼsirini baholash haqida izlanishlar keltirilgan. 

Kalit soʻzlar: sanoat, hudud, mintaqa, aglomeratsiya, indekslar, klaster, integratsiya, sinergiya, hududiy sanoat, 
sanoat aglomeratsiyasi indeksi. 

DOI: https://doi.org/10.47390/SPR1342V5SI6Y2025N05  

Kirish. Sanoat aglomeratsiyasi va iqtisodiy oʻsish oʻrtasidagi munosabatlarni 

oʻrganishda koʻpchilik olimlar sanoat aglomeratsiyasi bilim va texnologiyalarni tarqatish, 

mehnat unumdorligini oshirish, ish bilan taʼminlash imkoniyatlarini oshirish va xarajatlarni 

kamaytirish orqali mahalliy iqtisodiyotning rivojlanishiga hissa qoʻshadi, deb hisoblashgan. 

Ular orasida, Guver sanoat aglomeratsiyasi iqtisodiy oʻsishga yordam berishining sababi sanoat 

aglomeratsiyasi tomonidan yaratilgan tashqi iqtisodiyot sanoat zonasiga qoʻshilish uchun 

koʻproq shunga oʻxshash korxonalarni jalb qilishi va shu bilan sanoat zonasining iqtisodiy 

oʻsishiga yordam berishi, deb hisobladi [1; 10-12 b.]. Iqtisodiy geografiya nazariyasida sanoat 

mailto:rakhimbaevakmal@gmail.com

aglomeratsiyasi bilim va texnologiyalarning tarqalish samarasi orqali mintaqaviy iqtisodiy 

oʻsishga yordam beradi, deb hisoblardi [2; 92-97 b.]. Sanoat aglomeratsiyasi mintaqaviy 

iqtisodiy oʻsishga hissa qoʻshgan deb ishonilgan, chunki ishlab chiqarish faoliyati toʻplangan 

sanoat hududlari kompaniyalarga innovatsiyalar kiritish uchun qulay boʻlgan va 

texnologiyaning tarqalishiga imkon bergan. Geppert iqtisodiy oʻsishni qoʻllab-quvvatlashda 

sanoat aglomeratsiyasining yuqori rolini oʻrtacha mintaqaviy iqtisodiy oʻsish surʼatlari muhim 

tarmoqlarning zichligiga bogʻliqligini asoslab berdi[3; 8-12 b.]. Sanoat aglomeratsiyasining 

iqtisodiy oʻsishga taʼsirini oʻrganib chiqdi va sanoat aglomeratsiyasi iqtisodiy oʻsishga ijobiy 

taʼsir koʻrsatgan boʻlsa-da, turli sanoat aglomeratsiyalari iqtisodiy oʻsishga turli xil taʼsir 

koʻrsatishi aniqlandi [4; 25-35 b.].  

Adabiyotlar tahlili. Chen Lu va boshqalar turli davrlarda sanoat aglomeratsiyasi va 

mintaqaviy iqtisodiy oʻsish oʻrtasidagi munosabatlarni oʻrganib chiqdi va moliyaviy inqirozning 

burilish nuqtasi sifatida sanoat aglomeratsiyasining sanoat zonalarining iqtisodiy oʻsishga 

taʼsiri ijobiydan salbiyga oʻzgarganligini aniqladilar, shuningdek, sanoat konsentrasiyasi 

nafaqat sanoat mintaqalarida iqtisodiy oʻsish tezligiga yordam beradi, balki qoʻshni 

mintaqalarda iqtisodiy oʻsishning taʼsirini sezilarli darajada oshiradi [6; 54-68 b.]. Lu Fei va 

boshqalar aniqlanishicha, sanoat aglomeratsiyasi ish haqi ustamalariga sabab boʻlgan va ish 

haqi ustamalari mehnat unumdorligini oshirgan va shu bilan iqtisodiy oʻsishga yordam  

bergan [7; 24-32 b.]. Biroq, baʼzi olimlar turli xil fikrlarni ilgari surdilar. Bryulxart sanoat 

aglomeratsiyasi iqtisodiy rivojlanish darajasi kritik qiymatdan past boʻlganda iqtisodiy oʻsishni 

ragʻbatlantirishi mumkin, deb hisobladi va kritik qiymatdan oshib ketganda taʼsir endi 

ahamiyatli boʻlmaydi.  

Yuqoridagi xulosalardan shuni koʻrishimiz mumkinki, sanoat aglomeratsiyasining 

iqtisodiy oʻsishga taʼsiri toʻgʻrisidagi fikrlar izchil emas. Shunga koʻra sanoat 

aglomeratsiyasining iqtisodiy oʻsishga taʼsirini  aniqlash ham dolzarb hisoblanadi.  

Metodologiya. Iqtisodiy rivojlanish koʻrsatkichlari mohiyatan iqtisodiy oʻsish, 

daromadlarning tengligi va qashshoqlik kabi bir-biri bilan chambarchas bogʻliqdir[8; 10-12 b.]. 

Har bir mintaqa iqtisodiy oʻsishni kuchaytirishga, daromadlar tengsizligini kamaytirishga va 

qashshoqlikni kamaytirishga harakat qiladi; bu koʻp qirrali jarayon boʻlib, u farovonlikni 

oshirishdan iborat boʻlgan barcha  harakatlarda faollikni oshirishni oʻz ichiga oladi. Yuqori 

iqtisodiy oʻsishni butun mintaqa sezishi kerak. Bu iqtisodiy oʻsishni mintaqalar oʻrtasidagi 

daromadlar tafovutini qisqartirish orqali ham kuzatish mumkin boʻlsa sodir boʻlishi mumkin. 

Uilyamsonning Kuncoro tadqiqotiga koʻra, rivojlanishning dastlabki bosqichlari odatda maʼlum 

sohalarda jamlangan boʻladi, bu esa oʻz navbatida mintaqalararo daromadlar tengsizligiga olib 

keladi. Iqtisodiy rivojlanishdan soʻng tengsizlikni kamaytirishga qaratilgan siyosat olib boriladi, 

bu hududlar oʻrtasidagi daromadlar tengsizligi oqimini yumshatishga imkon beradi.  

Tahlil va natijalar. Daromadlar tengsizligining oʻzi odatda mintaqadagi aholi jon 

boshiga daromad, aholi soni va bandlik maʼlumotlaridan foydalangan holda Uilyamson indeksi 

qiymatlari (Williamson index) yordamida oʻlchanadi. Villiamson indeksining qiymati 0,50 dan 

yuqori boʻlsa, tengsizlik yuqori deb aytiladi yoki aksincha. Oʻzbekistonda iqtisodiy oʻsish, 

hududlar oʻrtasidagi daromadlar tafovutini kamaytirish va kambagʻallikdan chiqarishga 

qaratilgan islohotlar tufayli soʻngi yillarda nisbatan oʻziga xos boʻlgan tizim shakllantirildi. 

Biroq, hududiy tafovutlar, ayniqsa Qoraqalpogʻiston Respublikasi va janubiy viloyatlar  

oʻrtasidagi haligacha nisbatan aholini yashash sharoitlari umumiyga nisbatan tengsizlik 

holatlari mavjud. 

Sihombing fikriga koʻra, mintaqaviy iqtisodiy oʻsishga taʼsir qiluvchi omillardan 

foydalanishning asosiy yoʻnalishlari — bu mintaqada maʼlum sanoat turlarini markazlashtirish 

modeli boʻlib, aglomeratsiyasi shaklida foyda keltiradi [10; 18-22 b.]. Tilaar tadqiqoti 

natijalariga koʻra, hududda aglomeratsiya sodir boʻlgan, sanoat aglomeratsiyasi boʻlmagan 

hududlarga nisbatan yuqori iqtisodiy rivojlanish surʼatiga ega. Iqtisodiy rivojlanish darajasi 

yuqoriligi, yaʼni aglomeratsiya hududlarida ham iqtisodiy oʻsish surʼatlariga ega boʻladi va 

aglomeratsiya tarkibidagi tarmoqlarga jalb qilingan ishchilar soni natijasida aholi jon boshiga 

daromad darajasi yuqori boʻlishiga erishiladi. Shunday qilib, aglomeratsiya bilan mintaqadagi 

iqtisodiy rivojlanish oʻrtasida ijobiy bogʻliqlik borligini aytish mumkin. Shunga qaramay, 

iqtisodiy rivojlanishning oʻzi keng qamrovli boʻlib, uni barcha obyektlar va uni qoʻllab-

quvvatlovchi infratuzilmani qoʻllab-quvvatlashdan ajratib boʻlmaydi. Agar barcha obyektlar va 

qoʻllab-quvvatlovchi infratuzilma turli omillar taʼsirida toʻplanib qolgan boʻlsa, u aglomeratsiya 

iqtisodiyotini shakllantiradi. 

Iqtisodiy aglomeratsiya daromad darajasida maqsadli taqsimlanishini keltirib chiqaradi. 

Iqtisodiyot qanchalik aglomeratsiyalangan boʻlsa, iqtisodiy oʻsish shunchalik yuqori boʻladi. 

Iqtisodiy faollik koʻp boʻlgan hududlar faqat bir nechtasi kam iqtisodiy faoliyat koʻrsatadigan 

hududlarga qaraganda tezroq oʻsdi. Koʻpgina hududlarda iqtisodiy faollik koʻproq boʻlganligi 

sababli, iqtisodiy oʻsish tezroq boʻlishi uchun kapital toʻplanadi. 

 Shunday qilib, aglomeratsiyaning iqtisodiy oʻsishga taʼsiri va daromadlar farqi hali ham 

empirik tarzda oʻrganish uchun juda zarur. Yuqori iqtisodiy oʻsish va daromadlar 

tengsizligining past darajasi iqtisodiy aglomeratsiyaning taʼsiri boʻlishi mumkin.  

Kobb Duglas ishlab chiqarish funksiyasi asosida sanoat aglomeratsiyasining mintaqaviy 

iqtisodiy oʻsishga taʼsirini oʻrganish uchun Oʻzbekiston viloyatlari boʻyicha 2005-yildan  

2023-yilgacha 14 ta hududiga tegishli maʼlumotlardan foydalanib, quyidagi asosiy oʻlchov 

modelini tuzadi: 

Kobb-Duglas ishlab chiqarish funksiyasi iqtisodiy tahlil uchun oʻta qulay vosita boʻlib 

iqtisodiy dinamikani modellashtirishda asos hisoblanadi, uning yordamida har qanday 

darajadagi ishlab chiqarish jarayoni-korxona, mintaqa, mamlakat modellashtiriladi. 

Iqtisodiyotning bir tomonini, yaʼni resurslarni natijaga qayta shakllanishini aks ettiradi. 

Funksiya oʻz xossalariga koʻra, real darajada iqtisodiy voqealikka oʻxshash hisoblanadi, chunki 

u resurslar va ishlab chiqarish natijalari orasidagi real mavjud boʻlgan ishlab chiqarishning 

oʻzaro aloqalarining katta qismini taʼriflaydi. Maʼlumki, u haqiqiy son oʻzgaruvchi modellar 

sohasida erishib boʻlmaydigan deb hisoblanuvchi oʻzaro aloqalarni ham tasvirlaydi. 

Agar Kobb-Duglas funksiyasini modifikatsiyalashtirsak, u orqali sanoat 

aglomeratsiyalarini hududiy rivojlanishga taʼsirini taʼsirini topish mumkin. 

𝐿𝑛𝐺𝐷𝑃𝑖𝑡 = 𝑎0 + 𝑎1𝑊𝑖𝑡 + 𝑎2𝑋𝑖𝑡 + 𝜇𝑖𝑡 

Bunda,  

𝐿𝑛𝐺𝐷𝑃𝑖𝑡 − tekshiriladigan 𝑖 hududning 𝑡 davrdagi aholi jon boshiga YaXM hajmining 

logarifmini ifodalaydi; 

𝑊𝑖𝑡-  sanoat aglomeratsiyasini indeksi.  

𝑋𝑖𝑡- sanoatda bandlar, ishchi kuchi yoki sanoat korxonalari sonini oʻz ichiga olgan 

nazorat oʻzgaruvchisi; 

𝜇𝑖𝑡 — tasodifiy xato atamasini ifodalaydi; 

Hududlarda sanoatni aglomeratsiya darajasining oʻzgarishi hududning ijtimoiy-

iqtisodiy holatiga taʼsir koʻrsatishi yuqorida keltirilgan model asosida aniqlanadi. 

Maʼlumotlar mavjudligi va oʻzgaruvchilarning ekstremal qiymatlarining taʼsiri tufayli 

tanlangan Oʻzbekiston Respublikasining 14 ta viloyat (shahar) maʼlumotlaridan foydalanish 

orqali aniqlanadi. Mazkur muammoni yechish uchun toʻplangan maʼlumotlar statistik 

ahamiyatga ega  boʻlishi talab etiladi. Bogʻliq oʻzgaruvchini mintaqaning aholi jon boshiga toʻgʻri 

keladigan yalpi ichki (hududiy) mahsuloti sifatida olinganligi, hududiy rivojlanishni yanada 

aniqroq ifoda etadi.  

Mustaqil oʻzgaruvchi sifatida tanlangan sanoat aglomeratsiyasi indeksi statistik 

koʻrsatkichlari taqdim etilmaganligi sababli uni hisoblash uchun  joylashuv usulidan 

foydalanadi. Joylashuv usuli (Location Entropy)  statik aglomeratsiya indeksini oʻlchashga 

yordam beradi. Joylashuv entropiyasi birinchi marta P.Xagget tomonidan aniqlangan va maʼlum 

bir sanoatning ixtisoslashuvida mavjud boʻlgan konsentratsiya darajasini aniqlash uchun 

ishlatilgan. U ixtisoslashuv darajasi deb ham ataladi. Joylashuv entropiyasi formulasi 

quyidagicha: 

𝑊𝑖𝑡 =
𝑞𝑡𝑦/𝑞𝑡

𝑄𝑦/𝑄
; 

Formulani quyidagicha ifodalash mumkin 

𝑊𝑖𝑡 =
𝑞𝑡𝑦/𝑄𝑦

𝑞𝑡/𝑄
; 

Bunda; 

𝑞𝑡𝑦 −  𝑦 mintaqadagi t tarmogʻining ishlab chiqarish qiymatini ifodalaydi, yaʼni 

hududlardagi jami sanoat mahsulotlari ishlab chiqarish hajmini ifodalaydi;  

𝑞𝑡 − maʼlum davrda Respublikadagi sanoatning umumiy ishlab chiqarish qiymatini 

ifodalaydi; 

𝑄𝑦 − hududiy yalpi mahsulot hajmini ifodalaydi; 

𝑄 −  YaIM hajmini ifodalaydi; 

Tadqiqot metodologiyasiga asoslangan holda shakllantirilgan statistikani tahlil uchun 

uchun “Excell” dasturidan foydalaniladi. Bunda birinchi bosqichda barcha viloyatlar uchun 

sanoat shartli aglomeratsiya indeksini hisoblanadi. Natijalar statistikasi 1-jadval 

maʼlumotlarida aks etgan.  

1-jadval 

Joylashuv usuli (Location Entropy) asosida statik aglomeratsiya  

indeksini hisoblash natijalari 

 

Tahlilning ikkinchi bosqichida aglomeratsiya indeksini oʻzgarishlari  viloyatlarning yalpi 

hududiy mahsulot hajmiga taʼsirini yashirin taʼsir modeli asosida aniqlanadi. Bunda aniqlangan 

aglomeratsiya indeksini (𝑊𝑖𝑡)  respublika boʻyicha hududiy rivojlanishga taʼsirini baholanadi. 

Mazkur baholash omillar taʼsirini yashirin taʼsir modelidan foydalanish asosida  “Excell” dasturi 

asosida topiladi. Natijalar 2-jadvalda ifodalangan.  

2-jadval 

Sanoat aglomeratsiya darajasini hududiy rivojlanishga taʼsiri 

 
Mintaqaviy iqtisodiy oʻsishni ragʻbatlantirishda sanoat aglomeratsiyasining roli yuqori 

ahamiyatga ega ekanligini 2-jadval maʼlumotlari asoslamoqda. Baholash natijalariga koʻra, 

sanoat aglomeratsiyalarining hududiy iqtisodiy rivojlanishiga taʼsirini natijalari Toshkent 

shahrida eng yuqori ekan. Sababi, aglomeratsiya indeksining 1 foizga yaxshilanishi natijasida 

YaXM hajmi 4,8 foizga oʻsishi kuzatilmoqda. Biroq, sanoat aglomeratsiyalarining vodiy 

viloyatlari boʻlgan Namangan va Andijon viloyatlarida yuqori taʼsir koʻrsatishi lozim edi. Tahlil 

natijalari bundan xulosaga kelishga yoʻl qoʻymadi. Sababi, viloyatlarda aholi soni va ishlab 

chiqarish korxonalari koʻp va hududiy jihatdan korxonalar bir biriga juda yaqin boʻlsada, 

sanoatni joylashtirishga yuqori ahamiyat qaratilmaganligi aniqlandi. Andijon viloyatida 

sanoatini hududiy rivojlanishga taʼsiri natijalariga koʻra viloyatda sanoat koʻproq korxonalarni 

tashkil etilishi hisobiga rivojlanmoqda.  Namangan viloyatida esa aksincha asosan ishchi kuchi 

hisobiga rivojlanmoqda. 

Sanoat aglomeratsiyalarini rivojlanishi asosida hududiy rivojlanishni taʼminlash 

tajribalari Navoiy viloyatida yuqori hisoblanadi. Sababi, Navoiy EIZning koʻp yillik faoliyati 

aglomeratsiyalar rivojlanishiga sabab boʻlgan. Shunga koʻra, Navoiy viloyatida sanoat 

aglomeratsiyalarini iqtisodiy rivojlanishga ijobiy taʼsirini koʻrish mumkin. Biroq viloyatda 

ishchi kuchi bilan bogʻliq muammolar mavjud boʻlib, YaXMni ortishiga ishchi kuchining teskari 

munosabati mavjud. Mazkur holat viloyatda soʻnggi 5 yilda yuqori texnologiyalari 

modernizatsiyalashga ahamiyat qaratilganligi eʼtiborga olish lozim. Ishchi kuchi bilan bogʻliq 

muammolar nafaqat Navoiy viloyati balki, Toshkent viloyatida ham mavjud. 

Yuqoridagi xulosalar asosida quyidagi tavsiyalar ilgari suriladi: birinchidan, iqtisodiy 

oʻsishga koʻmaklashish jarayonida sanoat aglomeratsiyasi muhim harakatlantiruvchi kuch 

boʻlib, uni eʼtibordan chetda qoldirib boʻlmaydi.  

Sanoat aglomeratsiyasi hududini jadal rivojlantirish,  hududidagi sanoat korxonalarini 

sanoat zonalariga joylashtirishga ahamiyat qaratish va  bu borada turli siyosiy imtiyozlar berish 

talab etiladi. 

Yuqori standartli infratuzilmani barpo etish, sanoat aglomeratsiyasi hududiga kirish 

uchun yanada ilgʻor sanoat korxonalarini jalb qilish zarur boʻyicha investitsion loyihalarni 

amalga oshirish maqsadga muvofiq. 

Toʻliq sanoat zanjirini shakllantirish va keraksiz xarajatlarni kamaytirish uchun sanoat 

klasterlarini yaratishni oqilona rejalashtirish lozim. Shuningdek, boshqaruv tizimini sanoat 

aglomeratsiyasi hududining rivojlanishi uchun haqiqiy ish sharoitlariga muvofiq 

shakllantirilishi kerak. Bundan tashqari, aglomeratsiya hududidagi xarakterli sanoat 

tarmoqlarini maqsadli rivojlantirish imkoniyatlarini ham tahlil qilish talab etiladi.  

Shu bilan birga, sanoat aglomeratsiyasi hududida ilmiy va texnologik innovatsiyalar 

darajasini oshirishga koʻmaklashish uchun ilmiy-texnik tadqiqotlar va ishlanmalarga 

investitsiyalarni koʻpaytirish yoki sanoat korxonalari negizida innovatsion texnoparklar, 

texnoparklar yaratish boʻyicha motivatsion mexanizmlardan foydalanish lozim. 

Uchinchidan, sanoat aglomeratsiyasini ragʻbatlantirish bilan birga, sanoatni 

modernizatsiya qilish ham hal qiluvchi ahamiyatga ega. Sanoat tuzilmasini samarali 

arxitekturasini yaratish jarayonida korxonalarga qoʻyiladigan talablar ham ortadi, 

raqobatbardoshligi past boʻlganlar yoʻq qilinadi va yuqori sifatli korxonalar gullab-yashnashda 

davom etadi. Korxonalar aglomeratsiyasi natijasida yuzaga keladigan aglomeratsiya samarasi 

mintaqaviy iqtisodiy rivojlanishga yanada aniq yordam beradi. 

Xulosa va tavsiyalar. Hududiy aglomeratsiyalarning shakllanishiga yordam beradigan 

asosiy omillar hisoblangan iqtisodiy holati, ixtisoslashuv va mehnat taqsimoti, bozorga kirish 

imkoniyatlarining kengligi, innovatsiyalar va bilimlarning tarqalishi,  tadqiqot va ishlanmalar 

uchun qulay muhit, inson kapitali va mehnat bozorining mavjud holati, malakali ishchi 

kuchining mavjudligi, mehnat bozorining moslashuvchanligi, infratuzilma va undan 

foydalanishning yuqori imkoniyatlari, hukumat siyosati, madaniy va ijtimoiy omillar asosida 

baholash orqali amalga oshirish lozim.  Sanoat aglomeratsiyalarini shakllanishini aniqlash 

uchun avvalo hududiy sanoatni konsentratsiya darajasini oʻrganish talab etiladi. Bu 

aglomeratsion taʼsir mexanizmlarini ishlab chiqishni ham tartibga solishga imkoniyat yaratadi. 

Sanoat aglomeratsiyalarini aniqlashda aglomeratsiya indeksini aniqlash uchun joylashuv 

koeffitsiyenti, Herfindal-Hirshman indeksi, jini indeksi, Krugman ixtisoslashuv indeksi, 

Guverning ixtisoslashuv koeffitsiyenti, Balassa indeksi kabilardan foydalanish maqsadga 

muvofiqdir.  

Oʻzbekiston Respublikasi hududlarida ishlab chiqaradigan sanoatning tarkibi boʻyicha 

hududiy ixtisoslashuvini aniqlashning Pareto tamoyiliga asoslangan usullaridan foydalanish 

orqali guruhlash orqali hududiy ixtisoslashuv darajasini aniqlash imkoniyati mavjud. Hududiy 

ixtisoslashuv darajasini baholash boʻyicha 4 ta yoʻnalishda amalga oshirilgan tadqiqotlar 

natijalariga koʻra har bir hududning oʻziga xos raqobat afzalliklarini yaratish va aglomeratsiya 

taʼsirini yanada oshirish imkoniyatlari mavjud.  

Hududining har tomonlama raqobatbardoshligini oshirish va sanoat aglomeratsiyasi 

samaradorligini yaxshilash uchun viloyatlarda sanoatni tarmoqlarini joylashtirishning 

iqtisodiy mexanizmlarini yaratishni talab etadi. Sanoat aglomeratsiyasini shakllanishi  nafaqat 

bozorning erkin rivojlanishini, balki davlatning tartibga soluvchi rolini ham talab qiladi. 

Bundan tashqari, sanoat mintaqasiga koʻproq turli koʻrinishdagi investitsiyalarni va ishchi 

kuchlarini jalb qilish uchun faol iqtisodiy islohotlarni yoʻlga qoʻyish va investitsiya muhitini 

yaxshilash talab etiladi. 

